Nogat samting i stap

Sutta Annat-Lakkhana

Mi, Ananda, bin harim olesem: Wanpela taem Klia Save Man i bin stap long Benares, long Deer Park long Isipatana. Em i bin toktok long faevpela Bhikkus, o monk, olesem:

Bhikkhus, bodi i no yumi tru. Sapos em i yumi tru , em i no inap long bagarap, na yu inap tok olesem:'mi laek bai bodi bilong mi i mas kamap dispela', o 'mi no laek bai bodi bilong mi i ken kamap dispela'. Tasol bodi bilong yumi i no yumi tru na i save bagarap, olesem yumi no inap tok olesem 'mi laek bai bodi bilong mi i mas olesem, na i noken olesem'.

Bhikkhus, ol pilim i no yumi tru. Sapos ol i yumi tru , ol i no inap long wokim hevi, na yu inap tok olesem:'mi laek bai ol pilim bilong mi i mas kamap dispela', o 'mi no laek bai ol pilim bilong mi i ken kamap dispela'. Tasol ol pilim bilong yumi i no yumi tru na i save wokim hevi, olesem yumi no inap tok olesem 'mi laek bai ol pilim bilong mi i mas olesem, na i noken olesem'.

Bhikkhus, skelim pilim wantaem ol tingting bilong bipo na bilip i no yumi tru. Sapos ol i yumi tru ,ol i no inap long wokim hevi, na yu inap tok olesem:'mi laek bai skelim pilim wantaem ol tingting bilong bipo na bilip bilong mi i mas kamap dispela', o 'mi no laek bai skelim pilim wantaem ol tingting bilong bipo na bilip bilong mi i ken kamap dispela'. Tasol skelim pilim wantaem ol tingting bilong bipo na bilip bilong yumi i no yumi tru na i save wokim hevi, olesem yumi no inap tok olesem 'mi laek bai skelim pilim wantaem ol tingting bilong bipo na bilip bilong mi i mas olesem, na i noken olesem'.

Bhikkhus, ol ron bilong tingting i no yumi tru. Sapos ol i yumi tru , ol i no inap long wokim hevi, na yu inap tok olesem:'mi laek bai ol ron bilong tingting bilong mi i mas kamap dispela', o 'mi no laek bai ol ron bilong tingting bilong mi i ken kamap dispela'. Tasol ol ron bilong tingting bilong yumi i no yumi tru na i save wokim hevi, olesem yumi no inap tok olesem 'mi laek bai ol ron bilong tingting bilong mi i mas olesem, na i noken olesem'.

Bhikkhus, ol tingting i kamap taem yumi lukim, harim, smelim, tastim, tachim o drimanim samting, ol i kolim consciousness, i no yumi tru. Sapos dispela consciousness i yumi tru , em i no inap long wokim hevi, na yu inap tok olesem:'mi laek bai ol tingting i kamap taem mi lukim, harim, smelim, tastim, tachim o drimanim samting, ol i kolim consciousness,  bilong mi i mas kamap dispela', o 'mi no laek bai consciousness bilong mi i ken kamap dispela'. Tasol ol tingting i kamap taem yumi lukim, harim, smelim, tastim, tachim o drimanim samting, ol i kolim consciousness, bilong yumi i no yumi tru na i save wokim hevi, olesem yumi no inap tok olesem 'mi laek bai consciousness bilong mi i mas olesem, na i noken olesem'.

'Bhikkhus, yu lukim olesem wonem: bodi i bilong stap o bilong bagarap?'

'Bilong bagarap, sir.'

'Na samting i save bagarap, em i save wokim man i hamamas longaem o wari?'

'Em i save wokim man i wari, Sir.'

Na sapos wanpela samting i bilong bagarap na bilong wokim man i wari long em, em i stret long yumi ken tok olesem: em bilong mi, em mi, em mi tru o dewil bilong mi?'

'Nogat, Sir.'

'Bhikkhus, yu lukim olesem wonem: pilim i bilong stap o bilong pinis?'

'Bilong pinis, sir.'

'Na samting i save pinis, em i save wokim man i hamamas longtaem o wari?'

'Em i save wokim man i wari, Sir.'

Na sapos wanpela samting i bilong pinis na bilong wokim man i wari long em, em i stret long yumi ken tok olesem: em bilong mi, em mi, em mi tru o dewil bilong mi?'

'Nogat, Sir.'

'Bhikkhus, yu lukim olesem wonem: skelim pilim wantaem ol tingting bilong bipo na bilip i bilong stap o bilong pinis?'

'Bilong pinis, sir.'

'Na samting i save pinis, em i save wokim man i hamamas longtaem o wari?'

'Em i save wokim man i wari, Sir.'

Na sapos wanpela samting i bilong pinis na bilong wokim man i wari long em, em i stret long yumi ken tok olesem: em bilong mi, em mi, em mi tru o dewil bilong mi?'

'Nogat, Sir.'

'Bhikkhus, yu lukim olesem wonem: ol ron bilong tingting i bilong stap o bilong pinis?'

'Bilong pinis, sir.'

'Na samting i save pinis, em i save wokim man i hamamas longtaem o wari?'

'Em i save wokim man i wari, Sir.'

Na sapos wanpela samting i bilong pinis na bilong wokim man i wari long em, em i stret long yumi ken tok olesem: em bilong mi, em mi, em mi tru o dewil bilong mi?'

'Nogat, Sir.'

'Bhikkhus, yu lukim olesem wonem: ol tingting i kamap taem yumi lukim, harim, smelim, tastim, tachim o drimanim samting i bilong stap o bilong pinis?'

'Bilong pinis, sir.'

'Na samting i save pinis, em i save wokim man i hamamas longtaem o wari?'

'Em i save wokim man i wari, Sir.'

Na sapos wanpela samting i bilong pinis na bilong wokim man i wari long em, em i stret long yumi ken tok olesem: em bilong mi, em mi, em mi tru o dewil bilong mi?'

'Nogat, Sir.'

Olesem, Bhikkhus, olgeta kaenkaen bodi, bilong bipo, i no kamap iet, i stap nau, sapos liklik o bigpela, sapos long yu iet o long nadapela, sapos antap o daun bilo, longwe o klostu, sapos yumi kisim klia save bai yumi mas lukim olesem: Em i no bilong mi, em i no mi, em i no mi tru o dewil bilong mi.'

Na tu olgeta kaenkaen pilim, bilong bipo, i no kamap iet, i stap nau, sapos liklik o bigpela, sapos long yu iet o long nadapela, sapos antap o daun bilo, longwe o klostu, sapos yumi kisim klia save bai yumi mas lukim olesem: Em i no bilong mi, em i no mi, em i no mi tru o dewil bilong mi.'

Na tu olgeta kaenkaen skelim pilim wantaem tingting bilong bipo o bilip, bilong pastaem, i no kamap iet, i stap nau, sapos liklik o bigpela, sapos long yu iet o long nadapela, sapos antap o daun bilo, longwe o klostu, sapos yumi kisim klia save bai yumi mas lukim olesem: Em i no bilong mi, em i no mi, em i no mi tru o dewil bilong mi.'

Na tu olgeta kaenkaen ron bilong tingting, bilong bipo, i no kamap iet, i stap nau, sapos liklik o bigpela, sapos long yu iet o long nadapela, sapos antap o daun bilo, longwe o klostu, sapos yumi kisim klia save bai yumi mas lukim olesem: Em i no bilong mi, em i no mi, em i no mi tru o dewil bilong mi.'

Na tu olgeta kaenkaen ol tingting i kamap taem yumi lukim, harim, smelim, tastim, tachim o drimanim samting, bilong bipo, i no kamap iet, i stap nau, sapos liklik o bigpela, sapos long yu iet o long nadapela, sapos antap o daun bilo, longwe o klostu, sapos yumi kisim klia save bai yumi mas lukim olesem: Em i no bilong mi, em i no mi, em i no mi tru o dewil bilong mi.'

'Bhikkhus, taem wanpela gutpela man i harim dispela, em i stat long les long ol bodi, les long ol pilim, les long skelim pilim wantaem ol tingting bilong bipo na bilip nating, les long ron bilong tingting, les long ol tingting i save gidap taem em i lukim, harim, smelim tastim, tachim o drimanim samting.

Taem em i pilim les, sigarap long laikim i slo na pinis olgeta. Taem dispela sigarap long laikim i pinis em i fri. Taem em i fri em i kisim save olesem em i fri: em i save ' born i pinis, gutpela leaf mi wokim pinis, wonem samting mi inap long wokim mi wokim pinis, i nogat moa bihaen.'

Toktok bilong Klia Save Man i bin olesem. Ol bhikkhus i bin hamamas long toktok bilong em.

Taem ol i bin harim dispela toktok tingting bilong dispela faevpela bhikkhus i bin kamap klia olgeta na ol i bin kamap fri na ol i no bin sigarap long laikim samting moa.

